Unión del Pueblo Navarro (UPN) talde parlamentarioari atxikitako foru parlamentari Leticia San Martín Rodríguez andreak galdera egin du, idatziz erantzun dakion, honako hau jakiteko: “zer dela-eta geratu dira Nafarroako osasun-zentroak gripearen aurkako txertoaren stockik gabe?” (11-24/PES-00446). Hona hemen Nafarroako Gobernuko Osasuneko kontseilariaren erantzuna:
Kanpainako erregistroen arabera ez da arazorik egon gripearen txertoaren stockarekin. COVIDaren txertoaren kasuan, zentro batzuek zituzten dosiak lehenengo asteetan jarri zituzten eta Ministerioak hurrengo bidalketa egin artean itxaron behar izan zuten, azaroaren 11ra arte.
Osasun Ministerioak koronabirusaren aurkako txertoaren erosketa zentralizatua egin zuen Europa mailan, eta autonomia erkidegoei banatu zizkien dosiak, bakoitzaren biztanle kopuruaren arabera eta erosketak eskatzen duen maiztasunarekin.
Urriaren 14an gripearen eta COVIDaren aurkako txertoak jartzeko kanpaina hasi zen, birus horien ondoriozko kasu larriak eta ospitalizazioak saiheste aldera. Azaroaren 10era arte gripearen aurkako txertoaren 102.691 dosi eta COVIDaren aurkakoaren 68.696 dosi erregistratu dira.
Kanpaina azaroaren 29an amaitu zen eta txertoak jartzeko lehentasuna ezarri zen, lehentasunezkoak izanik pertsona instituzionalizatuak eta adinekoak. Nahiz eta kanpaina azaroaren 29an amaitu, Oinarrizko Osasun Laguntzako zentro bakoitzak txertoak jartzen jarraitzen ahal du dituen txerto dosien eta ezartzen duen antolamenduaren arabera.
Kanpainaren xehetasunak URL honetan daude eskuragarri:
Gripearen eta COVIDaren aurkako txertoa jartzeko protokoloa 2024-2025 denboraldirako
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

